
					இப்பக்கம் மெய்ப்பு பார்க்கப்படவில்லை
வடுவூர் கே. துரைசாமி ஐயங்கார் 307 நம்முடைய திகில் அதிகப்பட்டு போய்விட்டதே கமலம் சொன்னதைக் கேட்டபிறகு, ஷண்முகவடிவுதான் ஒரு வேளை இந்த ஊரிலேயே எங்கேயாவது ஜாகை வைத்துக்கொண்டு நீலலோசனியம்மாள் முதலியோரை இங்கேயே அழைத்துக் கொண்டு பங்களாவையும் விற்க ஏற்பாடு செய்திருக்கிறாளோ என்ற சந்தேகம் உதித்தது. அவள் பத்திரமாக இருக்கிறாள் என்ற எண்ணமும், அவளை நாம் எப்படியும் கண்டுபிடித்து விடலாமென்ற எண்ணமும் உண்டாயிற்று. இப்போது நீரே அந்தக் காரியங்களைச் செய்தவர் என்பதிலிருந்து, அவள் எவ்விடத்திலோ அபாயத்தில் அகப்பட்டுக் கொண்டிருக்கிறாள் என்றல்லவோ நினைக்க வேண்டியிருக்கிறது. இன்ஸ்பெக்டர் என்னென்ன முயற்சிகள் செய்தார் என்பதையும், ஏதாவது தகவல் கிடைத்ததா என்பதையும் நான் கேட்கிறேன். இந்த நகரத்துப் போலீசார் எல்லோரும் இன்றையதினம் இங்கே வந்து அணிவகுத்து நிற்க உத்தரவு பிறப்பிக்கப்பட்டிருக்கிறது. போலீஸ் இன்ஸ்பெக்டரும் அவசியம் இங்கே வந்திருப்பார். நீங்கள் கொஞ்ச நேரம் இங்கேயே இருங்கள். நான் கதவைத் திறந்து வெளியிலிருக்கும் சேவகன் எவனையாவது கண்டு இன்ஸ் பெக்டரை அழைத்து வரச் செய்கிறேன்’ என்று கூறியபின் எழுந்து வாசலை நோக்கிச் சென்று கதவை மெதுவாகத் திறக்க, அதற்கு அப்பால் நின்ற ஒரு யெளவன புருஷர் புன்னகை செய்த முகத்தோடு உள்ளே இளவரசர் முதலியோர் இருந்த அறைக்குள் நுழைந்தார். அவ்வாறு அவர் அநாகரிகமாக உள்ளே நுழைந்ததைக் கண்ட இளவரசர் நிரம் பவும் ஆத்திரமடைந்தவராய் கோபப் பார்வையாக அவரைப் பார்த்து, “என்ன இது? நாங்கள்தனியாக இருந்து சில குடும்ப ரகசியங்கள் பேசுமிடத்தில் என்னுடைய அனுமதி யில்லாமல் வருவது புதுமையாக இருக்கிறதே. வேறே யாராவது அப்படிச் செய்தார்கள் என்றாலும் அதை நம்பலாம். ரrாமிர்தம் ஜெமீந்தார்.இப்ப்டிச்செய்வது என்மனசுக்கு நம்பிக்கைப்படவே இல்லையே! நீர் ரrாமிர்தம் ஜெமீந்தார் தானா? அல்லது

		 இப்பக்கம் கடைசியாக 7 மார்ச்சு 2018, 04:07 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

